
88

Così stà bestia intr'o sò cœu raxoña

Ni se ghe mœuve de pietæ l'affetto,

E se a quest'innoçenti aoura o perdoña,

E o no manda l'idea a ro sò effetto,

N'è caxon ro timô, chi ro destoña,

E ghe fa nasce in mente ro sospetto,

Che ro nemigo pœuscia ciù incagnîo

Ciôde ri oreggie a quásesæ partio.

Donque con ro vorpon sotta l'ascella

O ghe dà a ra sò raggia átro corô,

Donde gh'en ri Crestien guasta e strepella,

Segondo che ghe pende ro sò umô:

O fa dro zetto in questa parte e in quella,

Derrûa, fracassa, e aççende un gran farô,

E per attœuscegári, intr'e fontañe,

De tœuscego o mescciò sei damexañe.

O s'acaoutella ma da despetatto,

O va façendo fortificazioin

A ra çittæ, che in tempo de Pilatto

Fortissimi a l'aveiva treì Bastioin;

Da Tramontaña o ghe fa dá recatto

Donde ri parapêti en poco boin,

E fa intrá drento uña gran quantitæ

De Sciærti, e de Sordatti ben paghæ.












LIVERÆGA.

